Թեմա 7.  ՀՀՀՀՍ-ի բաժին 17 «Պաշարներ» և պաշարների շարժի վերաբերյալ հաշվապահական ձևակերպումները, շարունակական ձեռքբերումների հաշվապահական ձևակերպումները 

ՀՀՀՀՍ-ի 17-րդ «Պաշարներ» բաժնի նպատակն է ներկայացնել մոտեցումներ պաշարների հաշվա​պահական հաշվառման համար: 

Պաշարների հաշվապահական հաշվառ​ման հիմնական խնդիրը ծախսումների մեծության որոշումն է, որը պետք է ճանաչվի որպես ակտիվ և մնա այդպիսին` մինչև դրանց գծով հասույթների ճանաչումը:

ՀՀՀՀՍ-ի 17-րդ բաժում քննարկվում են պաշարների հետ կապված հետևյալ հարցերը. 

1․
պաշարների սահմանումը․ 

2․
պաշարների ճանաչումը․
 

3․
պաշարների չափումը ճանաչման պահին, այդ թվում պաշարների սկզբնական արժեքը (ինքնարժեքը)՝ ներառյալ պաշարների ձեռք բերման ծախսումները, պաշարների վերամշակման ծախսումները և այլ ծախսումները․ 

4․
ծառայություններ մատուցող կազմակերպությունների պաշարների սկզբնական արժեքը (ինքնարժեքը)․ 

5․
կենսաբանական ակտիվներից ստացվող գյուղատնտեսական արտադրանքի սկզբնական արժեքը (ինքնարժեքը)․ 

6․
թողարկված արտադրանքի (մատուցված ծառայության) սկզբնական արժեքի (ինքնարժեքի) չափման մեթոդը․ 

7․
պաշարների հաշվառման բանաձևերը․ 

8․
պաշարների չափումը ճանաչումից հետո․ 

9.
պաշարների գծով ծախսի ճանաչումը:

Գործողության ոլորտը

ՀՀՀՀՍ-ի 17-րդ բաժինը պետք է կիրառվի բոլոր պաշարները հաշվառելիս, բացառությամբ` 

ա) 
ֆինանսական գործիքների. 

բ) 
գյուղատնտեսական գործունեության հետ կապված կենսաբանական ակտիվների և բերքահա​վաքի պահին գյուղա​տնտեսական արտադրանքի. 

գ)
չարտադրված (բնական ծագում ունեցող) նյութական ակտիվների. 

դ) 
բարձրարժեք ակտիվների։ 

1. Պաշարների սահմանումը 

Պաշարները այն ակտիվներն են, որոնք` 

ա)
հումքի կամ նյութերի ձևով են` արտադրության ընթացքում օգտագործելու համար․ 

բ)
հումքի կամ նյութերի ձևով են` ծառայություններ մատուցելու ընթացքում օգտագործելու կամ բաշխելու համար․ 

գ) 
պահվում են սովորական գործունեության ընթացքում վաճառքի կամ բաշխման համար, կամ 

դ)    արտադրության ընթացքում են` վաճառքի կամ բաշխման համար:

Սահմանումից հետևում է, որ պաշարներն ընդհանուր առմամբ ընդգրկում են. 

· գնված և վերավաճառքի համար պահվող ապրանք​ները, ներառյալ, օրինակ` վերավաճառքի նպա​տակով գնված արագ սպառվող ապրանքները կամ վաճառքի համար պահվող հողամասը և այլ գույքը․
· անավարտ արտադրությունը կամ պատրաստի արտադրանքը: Հանրային հատվածի կազմա​կերպությունները հիմնականում զբաղված են անվճար կամ չնչին վճարով ծառայություների մատուցմամբ, և հետևաբար կունենան աննշան ծավալի անավարտ արտադրություն կամ պատրաստի արտադրանք.

· հումքը և նյութերը, որոնք նախատեսված են արտադրության կամ ծառայությունների մատուցման ընթացքում օգտագործելու համար․
· գնված կամ արտադրված ապրանքները, որոնք ենթակա են բաշխման այլ կողմերին անվճար կամ չնչին վճարով։ 

Ծառայություններ մատուցող կազմակերպության դեպքում պաշարները ներառում են ծառայու​թյան ծախսումները, որոնց գծով կազմակերպությունը դեռևս չի ճանաչել համապատասխան հասույթը (հասույթի ճանաչման վերաբերյալ մոտեցումները ներկայացված են ՀՀՀՀՍ-ի 25-րդ «Փոխանակվող գործարքներից հասույթ» բաժնում): 

Հանրային հատվածում պաշարները կարող են ներառել`

ա)
զինամթերքը և սպառվող արսենալը․ 

բ)
սպասարկման, պահպանման նյութերը․ 

գ)
հիմնական միջոցների պահեստամասերը․ 

դ)
ռազմավարական պաշարները (օրինակ` նավթամթերքի ռեզերվներ)․ 

ե)
վաճառքի համար պահվող փոստային ծառայության միջոցները (օրինակ` նամականիշներ). 

զ)
անավարտ արտադրությունը, ներառյալ` 

I. 
ուսումնական դասընթացների և մասնագիտական վերապատրաստման նյութերը․ և

II. 
հաճախորդներին մատուցած ծառայությունները (օրինակ` փորձագիտական ծառայություններ), երբ այդ ծառայությունները վաճառվում են «անկախ կողմերի միջև գործարքի» գնով․ և

ը)
վաճառքի համար պահվող հողամասը/գույքը: 

2. Պաշարների ճանաչումը 

Կազմակերպությունը պետք է ճանաչի պաշարի արժեքը որպես ակտիվ այն և միայն այն դեպքում, երբ`

ա) 
հավանական է, որ այդ պաշարի հետ կապված ապագա տնտե​սական օգուտները կամ օգտակար պոտենցիալը կհոսեն դեպի կազմակեր​պություն, և 

բ) 
պաշարի սկզբնական արժեքը կամ իրական արժեքը կարող է արժանա​հավա​տորեն չափվել:

3. Չափումը ճանաչման պահին 
Պաշարները սկազբնապես պետք է չափվեն իրենց սկզբնական արժեքով (ինքնարժեքով): 

Եթե պաշարները ձեռք են բերվել չփոխանակվող գործառնության միջոցով, դրանց սկզբնական արժեքը (ինքնարժեքը) պետք է չափվի այդ պաշարերի ձեռքբերման ամսաթվի դրությամբ իրական արժեքով:

Պաշարների սկզբնական արժեքը (ինքնարժեքը) պետք է ներառի. 

ա)
պաշարների ձեռքբերման ծախսումները․ 

բ)
պաշարների վերամշակման ծախսումները․ և 

գ)
պաշարները ներկա գտնվելու վայր և վիճակի բերելու հետ կապված բոլոր այլ ծախսում​ները: 

Պաշարների ձեռքբերման ծախսումները ներառում են`

ա) 
գնման գինը, ընդ որում, գնման գինը որոշելիս առևտրային զեղչերը, գների իջեցումները և նմա​նատիպ այլ հոդվածները հանվում են.

բ) 
ներկրման տուրքերը և հարկերը (բացառության նրանց, որոնք հարկային մարմնի կողմից ենթակա են կազմա​կե​րպությանը հետ վերադարձման)․
գ) 
կոմիսիոն վճարները, ընդ որում, պաշարների սկզբնական արժեքում (ինքնարժեքում) ներառվում են միայն դրանց ձեռք բերման գծով վճարված կոմիսիոն վճարները.

դ) 
փոխադրման (տրանսպորտային, բեռնման, բեռնաթափման) ծախսումները, ընդ որում, պաշար​ների ինքնարժեքում կներառվեն պաշարների ձեռք բերման հետ կապված փոխադրման ծախսում​ները, իսկ պաշարների վաճառքի հետ կապված փոխադրման ծախումները պաշարների ինքնարժեքի մաս չեն կազմի․ և 

ե) 
այլ ծախսումները, որոնք ուղղակիորեն կապված են ապրանքների, հումքի, նյութերի և ծառայությունների ձեռքբերման հետ:

Եթե ձեռք բերված պաշարների դիմաց վճարվելիք գումարի վճարման ժամկետը հետաձգվում է, ապա գնման գինը որոշելիս պետք է պաշարների ինքնարժեքից բացառվեն այդ հետաձգման հետևանքով ավել վճարված գումարները: 

Պաշարների գնման համար վճարման նորմալ պայմաններում ձեռքբերման գնի և հետաձգման պայմանով պահանջված գնի (փաստացի վճարվելիք գումարի) տարբերությունը պետք է ճանաչվի տո​կո​սային ծախս ֆինանսավորման ամբողջ ժամանակաշրջանի ընթացքում:

Պաշարները հիմնականում ստացվում են հետևյալ եղանակներով. 
· Մատակարարներից ձեռք բերում,

· Բյուջեից պայմանով բնամթերային ձևով ստացում,

· Առանց պայմանների կատարման պահանջի (անհատույց) բնամթերային ձևով ստացում,

· Մասնակիցներից ստացում՝ որպես կապիտալում ներդրում:

Մատակարարներից ձեռք բերված պաշարների մուտքագրման ժամանակ տրվում է հետևյալ հաշվապահական ձևակերպումները.

· Հումքի և նյութերի ձեռքբերման մասով.
Դեբետ 211«Հումք և նյութեր»


Կրեդիտ 5211.4261 «Կրեդիտորական պարտքեր ներքին մատակարարներից ստացված գրասենյակային և այլ պարագաների գծով»
Կրեդիտ 5211.4264 «Կրեդիտորական պարտքեր ներքին մատակարարներից ստացված տրանսպորտային միջոցների համար անհրաժեշտ նյութերի գծով»
Կրեդիտ 5211.4252 «Կրեդիտորական պարտքեր մեքենաների և սարքավորումների ընթացիկ նորոգման և սպասարկման համար ներքին մատակարարներից ստացված նյութերի գծով»
· Ռազմավարական պաշարների ձեռքբերման մասով.
Դեբետ 212«Ռազմավարական պաշարներ»


Կրեդիտ 5211.5211 «Կրեդիտորական պարտքեր ներքին մատակարարներից ստացված ռազմավարական պաշարների գծով»
· ապրանքների ձեռքբերման մասով.
Դեբետ 216 «Ապրանքներ»


Կրեդիտ 5211.5231 «Կրեդիտորական պարտքեր ներքին մատակարարներից վերավաճառքի համար նախատեսված ապրանքների գնումների գծով»
Բյուջեից պայմանով բնամթերային ձևով ստացված պաշարները ձևակերպվում են

Դեբետ 211«Հումք և նյութեր»


Կրեդիտ 563 «Բյուջեից բնամթերային ձևով պայմանով փոխանցված ընթացիկ ակտիվների հետ կապված հետաձգված հասույթներ»
Որոշակի պայմանների կատարման պահանջով բյուջեից բնամթերային ձևով ստացված ընթա​ցիկ ակտիվների գծով ճանաչվող հետաձգված հասույթները պայմանների կատարմանը զուգընթաց վերագրվում են ժամանակաշրջանի հա​սույթներին 

Դեբետ 739 «Չփոխանակվող գործարքների գծով կազմակերպությունների այլ ծախսեր»


Կրեդիտ 211«Հումք և նյութեր» - որոշակի պայմանների կատարում, զուգահեռ`
Դեբետ 563 «Բյուջեից բնամթերային ձևով պայմանով փոխանցված ընթացիկ ակտիվների հետ կապված հետաձգված հասույթներ»
Կրեդիտ 632 «Պայմանով ստացված ընթացիկ ակտիվների հետ կապված հասույթներ»

Առանց պայմանների կատարման պահանջի (անհատույց) ստացված պաշարները ձևակերպվում են.

Դեբետ 211«Հումք և նյութեր»



Կրեդիտ 633 «Առանց պայմանների կատարման պահանջի (անհատույց)  ստացված ակտիվների գծով հասույթներ»

Մասնակիցներից ստացում` որպես կապիտալում ներդրում.

Մասնակիցների կողմից ներդրված պաշարների մասով տրվում է հետևյալ ձևակերպումը.

Դեբետ 211« Հումք և նյութեր»



Կրեդիտ 311 «Ներդրված կապիտալ»
Պաշարների ձեռքբերման համար կատարված դրամական արտահոսքը (վճարումը) ձևակերպվում է հետևյալ թղթակցությամբ.

Դեբետ 052421 «Գրասենյակային նյութերի ու պարագաների (հագուստի) ձեռքբերման գծով արտահոսքեր»

Դեբետ 052412 «Մեքենաների և սարքավորումների ընթացիկ նորոգման և պահպանման գծով արտահոսքեր»

Դեբետ 052424 «Տրանսպորտային նյութերի ու պարագաների ձեռքբերման գծով արտահոսքեր»

Դեբետ 0521 «Ռազմավարական պաշարների ձեռքբերման գծով արտահոսքեր»

Դեբետ 0523 «Վերավաճառքի համար նախատեսված ապրանքների գծով արտահոսքեր»

Կրեդիտ 252 «Գանձապետական հաշիվ»

Պաշարների ձեռքբերման գծով կրեդիտորական պարտքի մարումը դրամական հոսքերի հաշվին ձևակերպվում է հետևյալ թղթակցություններով.

Դեբետ 5211.4261 «Կրեդիտորական պարտքեր ներքին մատակարարներից ստացված գրասենյակային և այլ պարագաների գծով»

Կրեդիտ 052421 «Գրասենյակային նյութերի ու պարագաների (հագուստի) ձեռքբերման գծով արտահոսքեր», 

Դեբետ 5211.4252 «Կրեդիտորական պարտքեր մեքենաների և սարքավորումների ընթացիկ նորոգման և սպասարկման համար ներքին մատակարարներից ստացված նյութերի գծով»

Կրեդիտ 052412 «Մեքենաների և սարքավորումների ընթացիկ նորոգման և պահպանման գծով արտահոսքեր»:

Նույն ձևով ձևակերպվում են պաշարների այլ ձեռքբերումների գծով կրեդիտորական պարտքերի մարումները:

Վերամշակման ծախսումները ներառում են. 

ա) 
արտադրանքի արտադրության հետ ուղղակիորեն կապված ծախսումները, օրինակ՝ աշխատուժի գծով ուղղակի ծախսումները, որոնք ամբողջությամբ ներառվում են պաշարների ինքնարժեքում․ 

բ) 
նյութերը պատրաստի արտադրանքի փոխարկելու (վերամշակելու) ընթացքում կատարվող արտադրական վերադիր ծախսումները, որոնք ներառում են՝ 

I. 
փոփոխուն արտադրական վերադիր ծախսումները: Նշված ծախսումները արտադրության այնպիսի անուղղակի ծախսումներն են, որոնք ուղղակիորեն կամ համարյա ուղղակիորեն փոփոխվում են արտադրության ծավալին համա​մասնորեն, օրինակ՝ նյութերի և աշխատուժի գծով անուղղակի ծախսումները․ 

II. 
հաստատուն արտադրական վերադիր ծախսում​ները: Նշված ծախսումները արտադրության այնպիսի անուղղակի ծախսումներն են, որոնք համեմատաբար կայուն են` անկախ արտադրության ծավալից, օրինակ՝ արտադրական շենքերի և սարքավորումների մաշվածությունը, դրանց շահա​գործման և պահպանման ծախսումները, ինչպես նաև արտադրամասի վարչական և կառա​վար​ման ծախսումները: 

Եվ հաստատուն, և փոփոխուն արտադրական վերադիր ծախսումները պետք է ամբողջովին բաշխվեն վերամշակման ծախսումների վրա խելամիտ (ռացիոնալ) և հետևողական հիմունքով: 

Արտա​դրական վերադիր ծախսումների կոնկրետ տեսակներ վերամշակման ծախսումների վրա կարող են բաշխվել տարբեր հիմունքներով, օրինակ` աշխատուժի ծախսումների (մարդ/ժամ), արտա​դրական հզորությունների, արտադրական մակերեսների, աշխատողների թվաքանակի և այլ հիմունքների հիման վրա: 

Արտադրության գործընթացի արդյունքում միաժա​մա​նակ կարող է արտադրվել մեկից ավելի արտադրա​տե​սակ​: Սա տեղի է ունենում, օրինակ, երբ համատեղ ար​տադրվում է մի քանի արտադրանք, կամ արտադրվում է հիմնական և երկրորդական արտադրանք: 

Երբ հնա​րավոր չէ առանձին-առանձին որոշել յուրաքանչյուր արտադրատեսակին վերագրվող վերամշակման ծախսումները, վերջիններս ըստ արտադրատեսակների պետք է բաշ​խվեն խելամիտ և հետևողական հիմունքով:

 Բաշխումը կարող է հիմնվել, օրինակ, յուրա​քանչ​յուր արտադրատեսակի վաճառքի արժեքի համամասնության վրա: 

Երկրորդական արտադրատեսակների մեծա​մասնությունն իրենց բնույթով էական չեն: Նման դեպ​քերում կազմակերպությունը դրանք պետք է չափի վաճառքի գնով` հանած համալրման և վաճառքի ծախսումները, և այդ գումարը հանի հիմնական արտա​դրատեսակի սկզբնական արժեքից (ինքնարժեքից):
Պաշարների սկզբնական արժեքում (ինքնարժեքում) ներառվող այլ ծախսումներ 
Այլ ծախսումները պաշարների սկզբնական արժեքում (ինքնարժեքում) ներառվում են միայն այնքանով, որքանով դրանք կատարվել են պաշարները ներկա գտնվելու վայր և պատշաճ վիճակի բերելու համար: Օրինակ՝ առանձին գնորդների պատվերով արտադրանքների նախագծման կամ ոչ արտադրական վերադիր ծախսում​ները օրինաչափ է ներառել տվյալ պաշարի ինքնարժեքի մեջ: 
Պաշարների սկզբնական արժեքում (ինքնարժեքում) չներառվող ծախսումներ 
Պաշարների սկզբնական արժեքում (ինքնարժեքում) չներառվող և դրանց կատարման ժամանա​կա​շրջանում ծախս ճանաչվող ծախսումների օրինակներ են` 

ա) 
գերնորմատիվային ծախսումները` կապված նյութերի, աշխատուժի և արտադրական այլ ծախ​սումների գերածախսի հետ.

բ) 
պահպանման ծախսումները, բացառությամբ, եթե դրանք անհրաժեշտ են արտադրության գործընթացում` նախքան հաջորդ արտադրական փուլին անցնելը (այսինքն, նախատեսված են տեխնոլոգիական գործընթացով).

գ) 
վարչական վերադիր ծախսումները, որոնք կապված չեն պաշարները ներկա գտնվելու վայր հասցնելու կամ պատշաճ վիճակի բերելու հետ․ 

դ) 
բաշխման (իրացման) ծախսումները: 
4. Ծառայություններ մատուցող կազմակերպությունների 
պաշարների սկզբնական արժեքը (ինքնարժեքը)
Ծառայություններ մատուցող կազմակերպությանների դեպքում պաշարները ներառում են ծառայության ծախսումները, որոնց գծով կազմակերպությունը դեռևս չի ճանաչել համապատասխան հասույթը (տես ՀՀՀՀՍ-ի 25-րդ բաժնում): 

Նման պաշարները չափվում են իրենց արտադրական ծախսումներով: Այդ ծախսումները բաղկացած են անմիջականորեն ծառայություն մատուցելու գործում զբաղված անձնակազմի աշխատուժի ծախսումներից, ներառյալ կառավարող տեխնիկական անձնակազմը, ինչպես նաև բաշխման ենթակա վերադիր ծախսումներից: 

Ծառայություն մատուցելու գործում չզբաղված անձնակազմի աշխատուժի ծախսումները չեն ներառվում պաշարների սկզբնական արժեքում (ինքնարժեքում): 

Բաշխման (իրացման) և ընդհանուր վարչական անձնակազմի հետ կապված աշխատուժի և այլ ծախսումները չեն ներառվում պաշարների սկզբնական արժեքում (ինքնարժեքում), այլ ճանաչվում են որպես ծախս դրանց կատարման ժամանակա-շրջանում: 
5. Կենսաբանական ակտիվներից ստացվող գյուղատնտեսական արտադրանքի սկզբնական արժեքը (ինքնարժեքը)

ՀՀՀՀՍ-ի 14-րդ` «Գյուղատնտեսություն» բաժնի համաձայն, այն պաշարները, որոնք ներառում են կազմա​կեր​պու​թ​յան կենսաբանական ակտիվներից ստացվող գյուղատնտեսական ար​տադրանքը, պետք է չափվեն սկզբնապես ճանաչման պահին դրանց իրական արժեքով` հանած բեր​քահավաքի պահին վաճառքի գնահատված ծախսումները: 

Վերը նշվածը «Պաշարներ» բաժնի կի​րառ​ման առումով, դառնում է պաշարների սկզբնական արժեքը (ինքնարժեքը) այդ ամսաթվի դրութ​յամբ:

6. Թողարկված արտադրանքի (մատուցված ծառայության) սկզբնական արժեքի (ինքնարժեքի) չափման մեթոդը 
Թողարկված արտադրանքի (մատուցված ծառայության) սկզբնական արժեքը (ինքնարժեքը) չափվում է փաստացի կատարված արտադրական (վերամշակման) ծախսումների հանրագումարով` փաստացի ինքնարժեքով: 

7. Պաշարների հաշվառման բանաձևերը 
Փոխադարձ փոխարկելի չհանդիսացող պաշարների, ինչպես նաև հատուկ ծրագրերի համար նախատեսված և արտադրված ապրանքների կամ ծառայությունների միավորի սկզբնական արժեքը (ինքնարժեքը) պետք է որոշվի դրանց կոնկրետ ծախսումների հստակ առանձնացման միջոցով: 
Փոխադարձ փոխարկելի (փոխարինելի) հանդիսացող պաշարների սկզբնական արժեքը (ինքնարժեքը) որոշվում է «առաջինը մուտք, առաջինը ելք» (ՖԻՖՈ) բանաձևով։ 
8. Պաշարների չափումը ճանաչումից հետո 

Պաշարները որպես ակտիվ ճանաչվելուց հետո պետք է չափվեն իրենց սկզբնական արժեքով (ինքնարժեքով), բացառությամբ ռազմավարական պաշարների: 
Ռազմավարական պաշարները որպես ակտիվ ճանաչվելուց հետո, յուրաքանչյուր հաշվետու ժամանակաշրջանի վերջի դրությամբ, պետք է չափվեն իրական արժեքով: 

Ռազմավարական պաշարները` 

ա)
ռազմավարական նպատակներով և արտակարգ իրավիճակներում օգտագործելու համար պահվող ապրանքներն են. 

բ)
շուկան կարգավորող մարմնի կողմից պահվող ապրանքներն են, ինչպես նաև 

գ) 
պետության համար հատուկ նշանակություն ունեցող ապրանքները, ինչպիսիք են ցորենը և նավթամթերքը: 

Յուրաքանչյուր հաշվետու ժամանակաշրջանի վերջի դրությամբ ռազմավարական պաշարների իրական արժեքը որոշելիս կազմակերպությունը պետք է դիտարկի հետևյալը` 

ա) 
եթե ռազմավարական պաշարների համար առկա է գործող շուկա, ապա այդ շուկայում գնանշված գինը պատշաճ հիմք է հանդիսանում այդ ակտիվների իրական արժեքի որոշման համար. 

բ) 
եթե գոյություն չունի գործող շուկա, կազմակեր​պությունն իրական արժեքը որոշելիս կիրառում է ամենավերջին շուկայական գործարքի գինը` պայմանով, որ գործարքի ամսաթվի և հաշվետու ժամանակաշրջանի վերջի միջև ընկած ժամանակաշրջանում տնտեսական պայմանների նշանակալի փոփոխություն տեղի չի ունեցել: 
Եթե ռազմավարական պաշարների իրական արժեքը հնարավոր չէ որոշել վերը նշվածի համաձայն, ապա կազմակեր​պությունն իրական արժեքը որոշելիս կարող է օգտագործել փոխարինման արժեքը: 
Փոխարինման արժեքը դրամական միջոցների այն գումարն է, որը կվճարվեր ակտիվը ձեռք բերելու համար` ձեռք բերման ամսաթվին: 
Օգուտները կամ վնասները, որոնք առաջանում են ռազմավարական պաշարները հաշվետու ամսաթվի դրությամբ իրական արժեքով չափելիս, պետք է ներառվեն այն ժամանակաշրջանի հավելուրդում կամ պակասուրդում, որում դրանք առաջացել են: 
Դեբետ 217« Ռազմավարական պաշարների արժեքի աճ (նվազեցում)»


Կրեդիտ 614 «Ռազմավարական պաշարների իրական արժեքով վերաչափումից օգուտներ» կամ 

Դեբետ 714 «Ռազմավարական պաշարների իրական արժեքով վերաչափումից կորուստներ» 



Կրեդիտ 217 «Ռազմավարական պաշարների արժեքի աճ (նվազեցում)»
9. Պաշարների գծով ծախսի ճանաչումը 
Պաշարների վաճառքի, փոխանակման կամ բաշխման դեպքում դրանց հաշվեկշռային արժեքը պետք է ճանաչվի որպես ծախս այն ժամանակաշրջանում, երբ ճանաչվում է դրանց հետ կապված հասույթը: Եթե պաշարների հետ կապված առկա չէ համապատասխան հասույթ, ապա ծախսը ճանաչվում է ապրանքները բաշխելիս կամ համապատասխան ծառայությունը մատուցելիս: 

Պաշարները, որոնք օգտագործվել են կազմակեր​պության կողմից հիմնական միջոցների կամ այլ ակտիվների ստեղծ​ման համար, ներառվում են դրանց ար​ժե​քի մեջ և ճանաչվում են որպես ծախս (ծախսում) այդ ակտիվների օգտակար ծառայության ընթացքում: 
Պաշարների գծով բոլոր կորուստները (պակասորդներ, փչացումներ և այլն) պետք է ճանաչվեն որպես ծախս դրանց տեղի ունենալու (հայտնաբերելու) ժամանակաշրջանում:

Պաշարների գծով ծախսերը (նյութական ծախսերը) հաշվառելու համար հաշվային պլանում նախատեսված են հետևյալ հաշիվները.

· 711102 «Ծրագրերի իրականացման (ծառայությունների մատուցման) նյութական ծախսեր»,
· 711104 «Ծրագրերի իրականացման (ծառայությունների մատուցման) նպատակով օգտագործվող հիմնական միջոցների նորոգման և սպասարկման գծով ծախսեր»,

· 712 «Հաճախորդներին մատուցված ծառայությունների գծով ծախսեր (ինքնարժեք)»,
· 713 «Իրացված պաշարների ինքնարժեք»
· 71502 «Բաշխման հետ կապված նյութական ծախսեր», 

· 71602 «Վարչական նյութական ծախսեր», 

· 71604 «Հիմնական միջոցների նորոգման և սպասարկման գծով վարչական ծախսեր»:
Պաշարների վաճառքի դեպքում դրանց հաշվեկշռային արժեքի մասով տրվում է հետևյալ հաշվապահական ձևակերպումը`

Դեբետ 713 «Իրացված պաշարների ինքնարժեք»

Կրեդիտ 215 «Պատրաստի արտադրանք»


Կրեդիտ 216 «Ապրանքներ»
Կրեդիտ 213 «Սպառվող կենսաբանական ակտիվներ»

Կրեդիտ 211 «Հումք և նյութեր»

Կրեդիտ 214 «Անավարտ արտադրություն»

Պաշարների վարչական նպատակներով ծախսման դեպքում դրանց հաշվեկշռային արժեքի մասով տրվում է հետևյալ հաշվապահական ձևակերպումը`

Դեբետ 71602 «Վարչական նյութական ծախսեր»
Կրեդիտ 211 «Հումք և նյութեր»

Ծառայությունների (արտադրանքի, ապրանք​նե​րի) բաշխման (իրացման) հետ կապված նյութական ծախսերի դեպքում դրանց հաշվեկշռային արժեքի մասով տրվում է հետևյալ հաշվապահական ձևակերպումը`

Դեբետ 71502 «Վարչական նյութական ծախսեր»
Կրեդիտ 211 «Հումք և նյութեր»:

Պաշարների անհատույց (առանց պայմանի) տրամադրման դեպքում դրանց հաշվեկշռային արժեքի մասով տրվում է հետևյալ հաշվապահական ձևակերպումը`

Դեբետ 7397 «Առանց պայմանների կատարման պահանջի (անհատույց) տրված ակտիվների գծով ծախսեր»
Կրեդիտ 211 «Հումք և նյութեր»:

Որոշակի պայմանների կատարման պահանջով պաշարների տրամադրման դեպքում դրանց հաշվեկշռային արժեքի մասով տրվում է հետևյալ հաշվապահական ձևակերպումը`

Դեբետ 7398 «Պայմանների կատարման պահանջով տրված ակտիվների գծով ծախսեր»
Կրեդիտ 211 «Հումք և նյութեր»:

Բարձրարժեք ակտիվները արտադրված ակտիվներ են, որոնք ձեռք են բերվում և պահվում են հիմնականում որպես կուտակման (ժամանակի ընթացքում արժեքի պահպանման) միջոց և հիմնականում չեն օգտագործվում արտադրության (ծառայությունների մատուցման) կամ սպառման նպատակներով:

Բարձրարժեք ակտիվը յուրաքանչյուր հաշվետու ժամանակաշրջանի վերջի դրությամբ պետք է չափվի իրական արժեքով.

Դեբետ 115 «Բարձրարժեք ակտիվներ»
 Կրեդիտ 6195 «Բարձրարժեք ակտիվների վերաչափումից օգուտներ», կամ 

Դեբետ 7195 «Բարձրարժեք ակտիվների վերաչափումից կորուստներ»
Կրեդիտ 115 «Բարձրարժեք ակտիվներ»:

Չարտադրված (բնական ծագում ունեցող) ակտիվներ են հանդիսանում ընդերքի ռեսուրսները, չկուլտիվացվող (չմշակվող) կենսաբանական ռեսուրսները, ջրային ռեսուրսները:

Չարտադրված (բնական ծագում ունեցող) նյութական ակտիվները յուրաքանչյուր հաշվետու ժամանակաշրջանի վերջի դրությամբ պետք է չափվի իրական արժեքով.

Դեբետ 116 «Չարտադրված (բնական ծագում ունեցող) նյութական ակտիվներ»
 Կրեդիտ 6194 «Չարտադրված (բնական ծագում ունեցող) նյութական ակտիվներ վերաչափումից օգուտներ», կամ 

Դեբետ 7194 «Չարտադրված (բնական ծագում ունեցող) նյութական ակտիվներ վերաչափումից կորուստներ» 

Կրեդիտ 116 «Չարտադրված (բնական ծագում ունեցող) նյութական ակտիվներ»:

Շահագործման համար տրամադրված իրավունքների շրջանակներում չարտադրված (բնական ծագում ունեցող) նյութական ակտիվների հաստատված նոր պաշարների հետ կապված ավելացումները ձևակերպվում են հետևյալ հաշվապահական ձևակերպմամբ.

Դեբետ 116 «Չարտադրված (բնական ծագում ունեցող) նյութական ակտիվներ»
 Կրեդիտ 6293 «Չարտադրված նյութական ակտիվների հաստատված նոր պաշարների հետ կապված օգուտներ»
Շահագործման համար նախկինում տրամադրված իրավունքների հետ ստացման հետ կապված չարտադրված նյութական ակտիվների նվազեցումները ձևակերպվում են հետևյալ հաշվապահական ձևակերպմամբ.
Դեբետ 7293 «Չարտադրված նյութական ակտիվների հաստատված նոր պաշարների հետ կապված կորուստներ» 

Կրեդիտ 116 «Չարտադրված (բնական ծագում ունեցող) նյութական ակտիվներ»:

Բացահայտումներ 
Ֆինանսական հաշվետվությունները պետք է բացահայտեն` 

ա) 
պաշարների չափման հաշվապահական հաշվառման քաղաքականությունը, ներառյալ օգտա​գործ​ված ինքնարժեքի բանաձևը. 

բ) 
ռազմավարական պաշարների իրական արժեքը որոշելիս կիրառված մեթոդները և նշանակալի ենթադրությունները. 

գ) 
պաշարների ընդհանուր հաշվեկշռային արժեքը և ըստ ստորև ներկայացված դասա​կարգման` պաշար​ների հաշվեկշռային արժեքը
Վերը նշված բացահայտումները իրականցնելու համար պաշարները դասակարգ​վում են ըստ հետևյալ դասերի` 

ա) 
ռազմավարական պաշարներ. 
բ) 
հումք և նյութեր. 

գ) 
անավարտ արտադրություն. 

դ) 
պատրաստի արտադրանք. 

ե) 
ապրանքներ: 
